
   Çеçпĕлпе калаçни

   Виталий Станьял | Сăвă

   Эп сан кунна-çулна йăлтах тăнларăм,

Йăлтах сăнарăм сан сукмаксене —

Эсĕ юратнă çĕрсене пуç тайрăм,

Хĕрхентĕм — сан пекех — ухмахсене!



Чĕре кăкне тарăхнипе вакларăм,

Татса-çурса тăкса юн тымарне

Тăван çĕре капăрлатма шутларăм —

Пĕлмесĕр никама кирлĕмарне...



Çут çăлтăрна пăхса хама хакларăм,

Тиркерĕм сан хуралнă çăлтăрна!

Хура тискерлĕхрен тарма пултарнă

Этем кăна тепреçĕ таврăнать!



Эс таврăнтăн, эс çаврăнтăн. Путмарăн!

Эс тавăртăн, эс çавăртăн вутран...

Тӳпе те, тинĕс те, чĕре те тарăн —

Сан, Çеçпĕлĕм, шăпу манра пуртан!

